
PM terima kunjungan hormat 
Timbalan Speaker Parlimen Filipina
DATUK Seri Anwar Ibrahim 
menerima kunjungan hormat 
Timbalan Speaker Dewan 
Perwakilan Rakyat Filipina, Gloria 
Macapagal Arroyo di bangunan 
Parlimen semalam.

Ketibaan Arroyo dan 
delegasi pada pukul 11.50 
pagi disambut Menteri di 
Jabatan Perdana Menteri 
(Undang-undang dan Reformasi 
Institusi), Datuk Seri Azalina 
Othman Said dan Timbalannya, 
Ramkarpal Singh.

Perdana Menteri dan 
Arroyo yang juga Presiden 
Persidangan Antarabangsa 
Mengenai Kependudukan dan 
Pembangunan (ICPD) berbincang 
mengenai isu semasa termasuk 
pemansuhan hukuman mati 
mandatori dalam pertemuan 
selama 30 minit itu.

Azalina selepas pertemuan     
itu berkata, Arroyo menyatakan 
kekaguman mereka terhadap 
Kerajaan Perpaduan yang 
mengambil langkah segera 
dalam menguatkuasakan Akta 
Pemansuhan Hukuman Mati 
Mandatori 2023 (Akta 846).

April lalu, Dewan Rakyat 
meluluskan Rang Undang- 
undang Pemansuhan 
Hukuman Mati 
Mandatori 2023 bertujuan 
memansuhkan hukuman mati 
mandatori, mengubah hukuman 
pemenjaraan sepanjang hayat 
dan sebatan.

■ANWAR Ibrahim ketika 
menyambut Arroyo dan 
delegasinya yang mengadakan 
kunjungan hormat ke atasnya 
di bangunan Parlimen semalam.




